
Ўзбекистон  Республикаси  номидан
Ҳ У К М

2025 йил май ойининг 6 куни, жиноят ишлари бўйича
Чуст  туман  суди  Чуст  туман  “Тоймасобод”  МФЙ  биносида
сайёр  суд  мажлисида,  раислик  қилувчи  туман  судининг
раиси  Ж.Якубхўжаев,  судья  ёрдамчиси  Ш.Яхшибоевнинг
котиблигида,  тарафлардан  давлат  айбловчиси  Чуст  туман
прокурори  ёрдамчиси  Д.Туланбоев,  судланувчи
А.Султонмуродовларнинг  иштирокида,  Султонмуродов
Абдумуталиб  Рахимджановичга  нисбатан  1-1611-2501/85-
сонли жиноят ишини кўриб чиқди.

Иш ҳужжатларига кўра:

Султонмуродов Абдумуталиб Рахимджанович (Sultonmurodov
Abdumutalib  Raximjanovich),  27.12.1975  йил  куни  Чуст
туманида  туғилган,  миллати  ўзбек,  Ўзбекистон  фуқароси,
маълумоти ўрта,  оилали,  5  нафар фарзанди бор,  муқаддам:
10.04.2018 йил куни жиноят ишлари бўйича Чуст туман суди
ҳукмига кўра, Ўзбекистон Республикаси ЖК 177-моддаси 2-
қисмининг “б,в” бандлари ва 276-моддасининг 1-қисми билан
ЖКнинг  59-моддаси  тартибида,  
400  соат  мажбурий  жамоат  ишлари  жазосига  судланган,
жазони  тўлиқ  ўтаган,  ЖКнинг  
78-моддасига  асосан  судланганлик  ҳолати  тугалланган,
мавсумий  ишчи,  Чуст  тумани  Тоймасобод  МФЙ  Ҳамкор
кўчаси  рақамсиз  уйда  яшайди,  24.02.2025  йил  куни  гаров
эҳтиёт  чораси  қўлланилган,  айблов  хулосаси  нусхасини
03.04.2025 йил куни олган,
Ўзбекистон  Республикаси  ЖК  276-моддасининг  1-қисмида
назарда  тутилган  жиноятни  содир  эганликда  айбланувчи
тариқасида ишга жалб қилинган.

Суд,  судланувчи  ва  гувоҳларнинг  кўрсатувини,  жиноят
иши  бўйича  тўпланган  далилларни  текшириб,  муҳокама
қилиб, тарафларнинг музокараси,  судланувчининг ҳимоя ва
охирги сўзини тинглаб, қуйидагиларни

     А Н И Қ Л А Д И:

Султонмуродов Абдумуталиб Рахимджанович 2025 йил 4
февраль куни, Чуст тумани Тоймасобод МФЙ Ҳамкор кўчаси
рақамсиз уйининг ётоқхонасидаги темир печ ичида ва гилам
тагида соф  оғирлиги  8,97  грамм  бўлган  озгинадан  кўпроқ

миқдордаги  марихуана  гиёҳвандлик  воситасини  ўтказиш
мақсадини кўзламай, қонунга хилоф равишда сақлаган.

Судланувчи А.Султонмуродов суд мажлисида ўз айбига
тўлиқ иқрор бўлиб,  у 2025 йил 4 февраль куни Чуст туман
ИИБ ходимлари унинг розилиги билан холислар иштирокида
яшаш  хонадонини  кўздан  кечириб  чиқиб,  ётоқхонасидаги
темир печ ичидан ҳамда гилам тагидан ўзи яшириб қўйган
марихуана гиёҳвандлик воситасини топиб олишганини,  ушбу
гиёҳвандлик  воситаси ўзига  тегишли бўлганини,  уни  ўзига
чекиш  мақсадида  дала  майдонларидан  териб  келганини,
бировдан  сотиб  олмаганини  ва  сотиш  нияти  бўлмаганини,
гиёҳвандлик  моддасини  фақат  бир  ўзи  ёлғиз  истеъмол
қилишини  қилган  ишидан  чин  кўнгилдан  пушаймонлигини
маълум қилиб, суддан қонуний енгиллик берилишини сўраб
кўрсатув берди.

Гувоҳ  Ж.Мамитжонов  суд  мажлисида,  у  2025  йил  4
февраль куни  мазкур  жиноят  ишида  ИИБ  ходимининг
таклифига кўра, ўз ҳохиши билан холис бўлиб қатнашганини,
унга  ва  яна  бир  нафар  холисга  уларнинг  ҳуқуқ
мажбуриятлари  тушунтирилганини,  сўнг  фуқаро
А.Султонмуродовнинг  яшаш хонадони  уларнинг иштирокида
кўздан  кечирилганида,  уйнинг  ётоқхонасидаги  темир  печ
ичидан ва гилам тагидан гиёҳвандлик воситаси топилганини,
ҳақиқатдан  ҳам  А.Султонмуродов  уларга  ушбу  гиёҳвандлик
воситаси ўзига  тегишли  бўлганини,  уни  ўзига  чекиш
мақсадида  дала  майдонларидан  териб  келганини, бировдан
сотиб олмаганини ва сотиш нияти  ҳам  бўлмаганини маълум
қилиб кўрсатув берди.

Наманган вилоят ИИБ ЭКБнинг  2026 йил  6 феврадаги  
50-сонли  хулосасида  А.Султонмуродовнинг яшаш
хонадонидан олинган оч яшил рангли, қуруқ ҳолатдаги, ўткир
“Cannabis” ўсимлигига хос хидли, ўсимликнинг майдаланган
қисмлари  ва  уруғлари  аралашмаси  тарзидаги  модда
таркибида  актив  гиёхванд  модда  тетрагидроканнабинол
саклаши ва ушбу модда марихуана деб аталиши, унинг соф
оғирлиги  жами  8,97  граммга  тенг  бўлгани,  ушбу  модда
марихуана эканлиги  кўрсатилган.

Судга  оид  наркологик  экспертизасининг  2025  йил  22
февраль  кунги  79-сонли  судга  оид  наркологик   экспертиза
хулосасида  фуқаро  А.Султонмуродов наркологик  диспансер
хисобида  турмаслиги,  гиёҳвандлик  моддасини  чекиш  йўли
билан  истеьмол  қилиши,  гиёҳвандлик  касаллиги  билан
оғримаслиги ва  ҳозирда  мажбурий  даволанишга  мухтож
эмаслиги кўрсатилган.

2

Ҳу
ж

ж
ат

 и
м

зо
ла

нг
ан

: Я
ку

бх
ўж

ае
в 

Ж
ах

он
ги

р 
Ум

ар
хў

ж
ае

ви
ч,

 1
3.

03
.2

02
6

1-1611-2601/43

Ҳу
ж

ж
ат

 и
м

зо
ла

нг
ан

: Я
ку

бх
ўж

ае
в 

Ж
ах

он
ги

р 
Ум

ар
хў

ж
ае

ви
ч,

 0
4.

04
.2

02
6

1-1611-2601/46



Суд, судланувчи А.Султонмуродовнинг мазкур жиноятни
содир этганликдаги айби, унинг ўз айбига тўлиқ иқрор бўлиб
берган кўрсатувларидан ташқари, гувоҳларнинг судда берган
кўрсатувлари,  судда  тарафларнинг  розилиги  билан  ўқиб
эшиттирилган ва судланувчи тасдиқлаган,  жиноят ишидаги
хонадонни  кўздан  кечириш  баённомаси,  модданинг  соф
вазнини  аниқлаш  баённомаси,  суд-кимёвий  ва  суд-
наркология  экспертиза  хулосаларини Ўзбекистон
Республикаси  ЖПКнинг  88,90,92,94-моддаларида  назарда
тутилган шартларга мувофиқ деб ҳисоблаб, аниқланган барча
далиллар  йиғиндиси  билан  тўлиқ  исботини  топган  деб
ҳисоблайди.

Суд,  судланувчи  А.Султонмуродовнинг  жиноий  хатти-
ҳаракатларини  квалификация  қилиш  масаласини  муҳокама
қилиб,  унинг  озгинадан  кўпроқ  миқдордаги  марихуана
гиёҳвандлик  воситасини  ўтказиш  мақсадини  кўзламай,
қонунга хилоф равишда сақлашда ифодаланган ҳаракатлари,
дастлабки  тергов  органи  томонидан  Ўзбекистон
Республикаси  ЖК  276-моддасининг  1-қисми  билан  тўғри
квалификация қилинган деб ҳисоблайди.

Ўзбекистон  Республикаси  Конституцияси  20-
моддасининг бешинчи қисмида давлат органлари томонидан
инсонга нисбатан қўлланиладиган ҳуқуқий таъсир чоралари
мутаносиблик  принципига  асосланиши  ва  қонунларда
назарда тутилган мақсадларга эришиш учун етарли бўлиши
кераклиги белгиланган.

Ўзбекистон Республикаси ЖКнинг 7-моддасида, жиноят
содир  этган  шахсга  нисбатан  у  ахлоқан  тузалиши  ва  янги
жиноят  содир  этишининг  олдини  олиш  учун  зарур  ҳамда
етарли  бўладиган  жазо  тайинланиши  ёки  бошқа  ҳуқуқий
таъсир чораси қўлланилиши кераклиги, 8-моддасида, жиноят
содир  этишда  айбдор  бўлган  шахсга  нисбатан
қўлланиладиган  жазо  ёки  бошқа  ҳуқуқий  таъсир  чораси
одилона  бўлиши,  яъни  жиноятнинг  оғир-енгиллигига,
айбнинг  ва  шахснинг  ижтимоий  хавфлилик  даражасига
мувофиқ  бўлиши  кераклиги,  54-моддасида  эса,  суд  жазо
тайинлашда  содир  этилган  жиноятнинг  хусусияти  ва
ижтимоий  хавфлилик  даражасини,  қилмишнинг  сабабини,
етказилган зарарнинг хусусияти ва миқдорини,  айбдорнинг
шахсини ҳамда жазони енгиллаштирувчи ва оғирлаштирувчи
ҳолатларни ҳисобга олиши кўрсатилган.

Ўзбекистон Республикаси Олий суди Пленумининг 2014
йил  
23 майдаги “Суд ҳукми тўғрисида”ги 7-сонли Қарорининг 28-
бандида, судлар ҳукм чиқаришда жазо тайинлашнинг умумий

асослари  тўғрисидаги  қонун  талабларига  оғишмай  риоя
қилиш  шартлигига,  жиноят  қонунининг  асосий
принципларидан бири инсонпарварлик принципи эканлигига
ва  унинг  мазмунига  кўра  жиноят  содир  этган  шахсга
нисбатан  у  ахлоқан  тузалиши  ва  янги  жиноят  содир
этишининг олдини олиш учун зарур ҳамда етарли бўладиган
жазо  ёки  бошқа  ҳуқуқий  таъсир  чораси  қўлланилиши
кераклигига  эътибор  қаратишлари  лозимлиги,  ушбу
принципга биноан жазолашдан кўзланган мақсадга енгилроқ
чораларни қўллаш орқали эришиб бўлмайдиган тақдирдагина
оғирроқ  жазо  чоралари  тайинланиши  мумкинлиги,  жазо
тайинлашда,  содир  этилган  жиноятнинг  ижтимоий
хавфлилик  даражасини  ва  хусусиятини,  содир  этилган
қилмишнинг  сабабларини,  келтирилган  зарарнинг  миқдори
ва  хусусияти,  айбдорнинг  шахси,  унинг  жавобгарлигини
енгиллаштирувчи  ва  оғирлаштирувчи  ҳолатларни  судлар
ҳисобга олишлари кераклиги;

2006 йил 3 февралдаги “Судлар томонидан  жиноят учун
жазо тайинлаш амалиёти тўғрисида”ги 1-сонли қарорининг
3-бандида,  ЖКнинг  8,  54-моддалари  мазмунига  кўра,  жазо
адолатли бўлиши ҳар-бир ҳолатда индивидуал тайинланиши,
жиноятнинг  ижтимоий хавфлилик  даражаси  қилмиш содир
этилиши  ҳолатлари  (жиноий  ниятнинг  амалга
оширилганлиги  даражаси  ва  босқичлари  жиноятни  содир
этиш  усули,  зарар  миқдори  ёки  келиб  чиққан  оқибатлар
оғирлиги,  иштирокчиликда  содир  этилган  жиноятда
судланувчининг роли) билан белгиланиши лозимлиги ҳақида
раҳбарий тушунтиришлар берилган.

Суд,  судланувчи  А.Султонмуродовга  жазо  тайинлаш
лозим  деб,  унга  нисбатан  жазо  тайинлашда,  ЖКнинг  55-
моддасига  асосан  айбига  тўлиқ  иқрор  бўлиб,  қилмишидан
чин  кўнгилдан  пушаймонлигини  жазони  енгиллаштирувчи
ҳолатлар  деб  топиб,  жиноятни  паст  ниятларда  содир
этганлигини  ЖКнинг  56-моддасида  белгиланган  жазони
оғирлаштирувчи ҳолатлар деб ҳисоблайди.

Суд,  судланувчи  А.Султонмуродовга  жазо  тури  ва
миқдорини тайинлашда, Ўзбекистон Республикаси Олий суди
Пленумининг  2017  йил  28  апрелдаги  “Гиёҳвандлик
воситалари  ёки  психотроп  моддалар  билан  қонунга  хилоф
равишда муомала қилишга оид жиноят ишлари бўйича суд
амалиёти ҳақида”ги 12-сонли ҳамда қайд қилинган Олий суд
Пленуми  қарорларининг  раҳбарий  тушунтиришларига  риоя
қилиб,  унинг  шахсини,  оилавий  аҳволини,  жазони
енгиллаштирувчи  ва  оғирлаштирувчи  ҳолатларини,
гиёҳвандлик  воситаси  тури  ва  миқдорини,  жиноят  содир

қилгунга қадар хулқ-атворини, айб шаклини, содир қилинган
жиноятнинг хусусиятини, ижтимоий хавфлилик даражасини,
содир қилиш шароити ва сабабларини эътиборга олиб, унга
нисбатан  ЖКнинг  57-моддасини  қўлламасдан,  ЖК  276-
моддасининг  
1-қисми  санкциясида  назарда  тутилган  озодликни  чеклаш
жазоси тайинлашни;

-  унинг  зиммасига  жазони  ўташ  даврида  назорат
қилувчи  орган  розилигисиз  Чуст  тумани  Тоймасобод  МФЙ
Хамкор  кўчаси  рақамсиз  уйда  жойлашган  доимий  яшаш
жойини  иш  вақтидан,  ишга  бориши  ва  уй-жойига  қайтиб
келишдан  ташқари  бўлган  вақтда  тарк  этмаслик,  назорат
қилувчи  орган  розилигисиз  доимий  яшаш  жойини
ўзгартирмаслик, ҳар ойда бир марта жазони назорат қилувчи
органга  бориб  рўйхатдан  ўтиб  туриш,  рухсатсиз  Наманган
вилояти  маъмурий  ҳудудидан  ташқарига  чиқмаслик
тақиқларини юклатишни;

- жазо муддатини у назорат қилувчи идораларда ҳисобга
олинган кундан ҳисоблашни;

-  жазо  ижросини  назорат  қилишни  Чуст  туман  ИИБ
пробация гуруҳи зиммасига юклатишни;

-  унга  озодликни  чеклаш  жазосини  ўташдан  қасддан
бўйин  товлаган,  шунингдек  суд  томонидан  зиммасига
юклатилган  мажбуриятларни  бажармаган  тақдирда,
озодликни чеклаш жазосини ўталмай қолган муддати бошқа
турдаги  жазога  ўзгартирилиши  мумкинлиги  ҳақида
тушунтиришни;

- унга қўлланилган гаров эҳтиёт чорасини ҳукм қонуний
кучга  киргач  бекор  қилишни  ва  Наманган  вилоят  ИИБ
депозит  ҳисоб-рақамига  топширилган  9.800.000  сўм  пул
маблағини унга қайтариб беришни;

-  ашёвий  далил  деб  эътироф  этилиб  ДХХ  Наманган
вилоят  бошқармасига  топширилган  8,93  грамм  марихуана
гиёҳвандлик  воситасини  ҳукм  қонуний  кучга  киргач  йўқ
қилишни лозим топади.

Суд,  юқоридагиларга  ҳамда  Ўзбекистон  Республикаси
ЖПКнинг 454-457, 465-468, 471-473 моддаларига асосланиб

  
Ҳ У К М     Қ И Л А Д И:

Султонмуродов  Абдумуталиб  Рахимджанович
(Sultonmurodov  Abdumutalib  Raximjanovich)  Ўзбекистон
Республикаси  ЖК  
276-моддасининг  1-қисмида  назарда  тутилган  жиноятни
содир этганликда айбли деб топилсин.

А.Султонмуродовга  Ўзбекистон  Республикаси  ЖК  276-
моддаси  
1-қисми  билан  2  йил  муддатга  озодликни  чеклаш  жазоси
тайинлансин.

А.Султонмуродов  зиммасига  жазони  ўташ  даврида
назорат қилувчи орган розилигисиз Чуст тумани Тоймасобод
МФЙ Хамкор кўчаси рақамсиз уйда жойлашган доимий яшаш
жойини  иш  вақтидан,  ишга  бориши  ва  уй-жойига  қайтиб
келишдан  ташқари  бўлган  вақтда  тарк  этмаслик,  назорат
қилувчи  орган  розилигисиз  доимий  яшаш  жойини
ўзгартирмаслик, ҳар ойда бир марта жазони назорат қилувчи
органга  бориб  рўйхатдан  ўтиб  туриш,  рухсатсиз  Наманган
вилояти  маъмурий  ҳудудидан  ташқарига  чиқмаслик
тақиқлари юклатилсин.

Жазо  муддати  С.Мусаев  назорат  қилувчи  идораларда
ҳисобга олинган кундан ҳисоблансин.

Жазо  ижросини  назорат  қилиш  Чуст  туман  ИИБ
пробация гуруҳи зиммасига юклатилсин.

А.Султонмуродовга  озодликни  чеклаш  жазосини
ўташдан қасддан бўйин товлаган, шунингдек суд томонидан
зиммасига  юклатилган  мажбуриятларни  бажармаган
тақдирда,  озодликни  чеклаш  жазосини  ўталмай  қолган
муддати бошқа турдаги жазога ўзгартирилиши мумкинлиги
ҳақида тушунтирилсин.

А.Султонмуродовга  қўлланилган  гаров  эҳтиёт  чораси
ҳукм  қонуний  кучга  киргач  бекор  қилинсин  ва  Наманган
вилоят ИИБ депозит ҳисоб-рақамига топширилган 9.800.000
сўм пул маблағи А.Султонмуродовга қайтариб берилсин.

Ашёвий далил деб эътироф этилиб ДХХ Наманган вилоят
бошқармасига  топширилган  8,93  грамм  марихуана
гиёҳвандлик  воситаси  ҳукм  қонуний  кучга  киргач  йўқ
қилинсин.

Ҳукмдан  норози  тараф  ҳукм  эълон  қилинган  кундан,
судланувчи ҳукм кўчирма нусхасини олган кундан бошлаб ўн
сутка  апелляция  тартибида,  ҳукм  қонуний  кучга  киргач
кассация тартибида ичида шу суд орқали, Наманган вилоят
суди жиноят ишлари бўйича судлов ҳайъатига шикоят бериш
ёки протест билдиришга ҳақлидирлар.

Раислик қилувчи:      имзо
Ж.Якубхўжаев

  
Аслига тўғри
Суд раиси:   

Ж.Якубхўжаев

Аслига тўғри
суд раиси:

Ж.Якубхўжаев 

Маъсул судья: Якубхўжаев Жахонгир Умархўжаевич

